Дерс мевзусы: Къыталар боюнджа сеяхат.
Дерс чешити: Янъы бильгилерни алув дерси.
Планлаштырылгъан нетиджелер:
Фен: талебелерде къыта анъламыны шекиллендирмек; джогърафик харитасынен чалышмагъа огренюв ве ильк алышкъанлыкъларыны пекитюв.
Метафен: тертипни, озь-озюни незарет этювни тербиелемек;
-такъымда чалышув къабилиетни тербиелемек;
-динълемек ве эшитмек къабилиетлерини тербие этмек.
Шахсий: зеин ве мантыкъий фикирни инкишаф этмек; агъзавий нутукъны инкишаф этмек; уфакъ моториканы инкишаф этмек; бильги арттырыджы меракъны илерилетмек.
Донатма:   бильгисаяр (компьютер), экран, дюнья харитасы, зарфлар (конвертлер)  ве  къыталар шаблонлары,магнитлер.
Дерс кетишаты:
Тешкилий къысым. Селямлашув.
Балалар бугунь дерсимизде  мусафирлер бар, келинъиз оларнен корюшейик.
Ерлеринъизге отурынъыз.
Дерснинъ мевзу ве макъсадыны бельгилев
Талебелер оджа ярдымынен (эгер керек олса) субет  шекилинде дерснинъ мевзу ве макъсадыны бельгилейлер.

Янъы мевзуны огренюв.
1 СЛАЙД- Мевзумыз насыл? (балалар дерснинъ мевзусыны окъуйлар). Догъру! Биз къыталар акъкъыда лаф этеджемиз. Бугунь мен сизни сеяхаткъа чыкъмагъа теклиф этем.

2 СЛАЙД-Балалар дюньянынъ харитасына бакъынъыз.
-Бу харитада  къыталар ве океанлар бар.
-Келинъиз,оларны харитагъа бакъып, саяйыкъ ве адларыны айтайыкъ.
Къыталардан башлайыкъ.

3 СЛАЙД- Аврасия-(Евразия) энъ балабан къыта. Онынъ дёрт тарафында дёрт океан ерлешкен. Оны эки къысымгъа больдилер –Авропа ве Асия. Русие мемлекети къытанынъ эки къысымында ерлешкен. 

4 СЛАЙД - Евразия озенлернен ве голлернен зенгин. Олардан бири Волга – Авропада энъ буюк озен. Энъ терен голь исе –  бу Байкал.
- Энди невбеттеки къытагъа ёл тутамыз.  Бу насыл къыта? 

5 СЛАЙД - «Америка» сёзю эки къытанынъ адында бар
 – Шималий Америка ве Дженюбий Америка.(Северная и Южная Америка)
- Шималий Америка  къытасында эки мемлекет ерлешкен – Канада ве АКъШ (Америка Къошма Штатлары) . Онынъ этрафында 3 океанлар ерлешкен – Шималий  буз океаны, Тынч ве Атлантик океанлары.

6 СЛАЙД - Даа Шималий Америкада  белли Ниагар  учансувы  бар ве  балалар  ичюн Диснейленд къурулгъан.

7 слайд - Дженюбий Америка - энъ ягъмурлы къыта.  Онынъ этрафында 2 океанлар бар – Тынч ве Атлантик. 

8 слайд - Дженюбий Америка – къартопнынъ, помидорнынъ, шоколад терегининъ  Ватаныдыр. Мында энъ узун ве бол озени Амазонка акъмакъта.

9 слайд - Пек сыджакъ олды! Демек невбеттеки къыта, джедвельчигинъизни котеринъиз! Догъру -Африка. 
Африканынъ этрафында 2 океанлар бар – Хинд ве Атлантик.  Африканынъ эр ери пек сыджакъ.
Мында дюньянынъ энъ узун озенлеринден бири – Нил ве даа анда Сахара деген энъ буюк сахра ерлешкен. 
Африканы даа намлы эткен онынъ айванларыдыр. Бу - зебра, зурафе (жираф), филь, сув айгъыры (бегемот), арслан, гепард, антилопа,  тимсахлардыр (крокодил).   

10 слайд -Сеяхатымызны девам этемиз. Биз энъ къуру ве кучюк къытагъа кельдик.
Австралия – энъ къуру ве ернинъ энъ кучюк къытасыдыр. Онынъ этрафында эки океан ерлешкен - бу Тынч  ве Хинд океанлары.  Бу къытада тек бир мемлекет ерлешкен – бу Австралия.
Тек бу къытада кенгуру, коала  ве дигер торбалы айванлар яшайлар.  Олар озь балаларыны торбаларда ташыйлар.
-Сеяхатымызны девам этемиз.  Биз энъ сувукъ къытадамыз . 

11 слайд - Антарктида  къытасы – энъ сувукъ къытадыр. Антарктидада орманлар ве озенлер ёкъ. Бу къыта бузларнен къаплы тура. 

12 слайд - Антарктидада  айванларнынъ сайысы пек аз. Амма бунъа бакъмадан мында пингвинлер, фуртуна къушлары (буревестники), поморниклер, сувда – чешит тюленьлер яшай. 
Антарктидада адамлар яшамайлар,  олар мында тек вакътынджа эспедициягъа келелер. 
-Балалар сиз болдурдынъыз, келинъиз энди раатланайыкъ.
13 СЛАЙД - Раатлыкъ дакъкъасы.

Африкада филь яшай,
Мейваны узип, ашай,
Узун онынъ буруны,
Балабан къулакълары.
Шамеклер де секирелер,
Пытакъларны силькителер.
Арсланлар авгъа чыкъкъан,
Балачыкълар сакълангъан! 

-Биз раатландыкъ ве кучь топладыкъ. 
(тахтадаки ватманнынъ  устю ачыла)

-Дикъкъат тахтагъа.
-Вай ,бакъынъыз балалар, харитамызгъа не олгъан?
-Къыталар джоюлгъан!          (балаларнынъ джевабы)
-Не япайыкъ?
-Келинъиз берабер озь харитамызны топлайыкъ.
Мен сизге мини-проектни  япмагъа теклиф этем.
(Шахсий хаританы тизюв)

Огюнъизде  зарфлар  (конвертлер) ичинде къыталарнынъ шаблонлары берильген.
- Сиз оларны хаританынъ  керек ерине  япыштырмакъ керексинъиз.
-Ким азыр?
(Азыр олгъан группадан бир талебе  чыкъып,  къытанынъ шаблонларыны япыштыралар).
-Машалла   балалар, энди бизде  дюнья харитасы бар.

Екюн чыкъарув. 
- Бу хаританен  къулланып, сизге мен «Ибарени битир!» «Энъ,энъ!... оюныны теклиф этем.
-Азырсынъызмы?

14 СЛАЙД - Оюн:  «Ибарени битир!»   «Энъ, энъ!...
Аврасия – энъ буюк къыта.
Шималий Америка – Энъ шималий къыта.   
Дженюбий Америка – энъ дым къыта

Африка  - Энъ сыджакъ къыта;
Австралия – Энъ уфакъ къыта;
Антарктида –энъ сувукъ къыта;

-Машалла балалар, сиз бугунь пек фааль иштирак эттинъиз.
Сизнен чалышкъанымдан пек мемнюним.

15 СЛАЙД - Чокъ сагъ олунъыз!
